
Stqarrija ghall-Istampa

ll-Lussemburgu, it-23 ta’ Jannar 2023

L-awdituri jezaminaw is-salvagwardji tal-istat tad-
dritt fil-finanzjament tal-UE

II-Qorti Ewropea tal-Awdituri ged tibda tivvaluta jekk il-Kummissjoni Ewropea kinitx effettiva fil-
protezzjoni tal-interessi finanzjarji tal-UE mill-ksur tal-istat tad-dritt fl-Istati Membri. L-awdituri
se jezaminaw il-passi li ha l-ezekuttiv tal-UE biex jizgura li I-pajjizi jircievu finanzjament mill-kaxxa
tal-UE biss meta jirrispettaw l-istat tad-dritt. L-awditu se jiffoka fuq il-politika ta’ koezjoni tal-UE
u |I-finanzjament tal-UE ghall-irkupru mill-COVID-19.

“ll-ksur tal-istat tad-dritt, bhan-nuqqasijiet milli titwettaq investigazzjoni xierqa tal-korruzzjoni jew
nuqqas ta’ indipendenza gudizzjarja, jista’ jkollu implikazzjonijiet finanzjarji kbar fI-UE, u jaf iwassal
biex flus I-UE jintuzaw hazin fl-Istati Membri.” qalet Annemie Turtelboom, il-Membru tal-QEA li se
tmexxi l-awditu. “L-awditu taghna se jiddetermina jekk I-uzu, min-naha tal-Kummissjoni, tal-
ghodod ghad-dispozizzjoni taghha biex tipprotegi I-bagit tal-UE minn ksur tal-istat tad-dritt kienx
effettiv, b’mod partikolari fil-finanzjament fil-qasam tal-koezjoni u I-irkupru.”

L-istat tad-dritt huwa wiehed mill-valuri fundamentali tal-UE. Ifisser li I-membri kollha tas-soc¢jeta
huma soggetti b’'mod ugwali ghal-ligi, li I-grati joperaw b’mod indipendenti u imparzjali, u li hemm
separazzjoni tas-setghat. L-UE zviluppat tahlita ta’ ghodod legali, finanzjarji u ta’ monitoragg, kif
ukoll mekkanizmi ohra biex tinforza l-istat tad-dritt fl-Istati Membri tal-UE. Dawn jinkludu I-
mekkanizmu ta’ kooperazzjoni u verifika, il-proceduri ta’ ksur, u r-rapporti annwali dwar I-istat tad-
dritt. Barra minn hekk, fI-2020, hija gablet dwar regoli ta’ kondizzjonalita biex tipprotegi I-gestjoni
finanzjarja tajba tal-bagit tal-UE fl-intier tieghu. Taht ¢erti kundizzjonijiet dawn ir-regoli jirrikjedu li
I-access tal-pajjizi ghall-finanzjament tal-UE jigi sospiz, imnaqqas jew ristrett meta jkun hemm ksur
serju tal-istat tad-dritt. Dawn il-mizuri protettivi s’issa ntuzaw biss ghall-Ungerija
(fDicembru 2022), u rrizultaw f'sospensjoni ta’ 55 % tal-fondi li din kellha tiréievi taht tliet
programmi ta’ finanzjament tal-UE. Ir-regoli finanzjarji ghall-fondi tal-politika ta’ koezjoni u ghall-
Facilita ghall-Irkupru u r-Reziljenza (RRF), li jirrapprezenta l-parti I-kbira tal-pakkett tal-UE ghall-
irkupru, jippermettu salvagwardji addizzjonali ghall-istat tad-dritt.

L-awditu se jiffoka fuq tliet ogsma differenti ghall-protezzjoni tal-interessi finanzjarji tal-UE mill-
ksur tal-istat tad-dritt: l-applikazzjoni, min-naha tal-Kummissjoni, tar-Regolament tal-UE dwar il-
Kondizzjonalita, ir-regoli applikabbli taht il-fondi tal-politika ta’ koezjoni 2021-2027, u dawk
applikabbli taht I-RRF.

L-iskop ta’ din Il-istqarrija ghall-istampa huwa li jinghataw il-messaggi principali tal-previzjoni ta’ awditu mahruga mill-Qorti Ewropea tal-
Awdituri, li hija disponibbli fuq eca.europa.eu

L-awditu se jkopri l-azzjoni tal-Kummissjoni ghal kampjun ta’ sitt pajjizi: il-Bulgarija, il-Greéja, I-
Italja, I-Ungerija, il-Polonja, u r-Rumanija.

Informazzjoni generali

[I-Kkummissjoni Ewropea hija responsabbli li tidentifika u tindirizza ksur possibbli tal-istat tad-dritt
fl-Istati Memobri. ll-Kunsill tal-UE, li jlagga’ flimkien il-gvernijiet tal-Istati Membri, jehtieg li japprova
I-mizuri protettivi proposti mill-Kummissjoni taht ir-Regolament dwar il-Kondizzjonalita, kif ukoll
stadji importanti u miri specifici li jindirizzaw in-nuqggasijiet f'dan ir-rigward taht I-RRF. II-
Kummissjoni tista” wkoll timblokka r-rimborz ta’ nfig li jkun sar taht il-fond ta’ koezjoni jekk ma
jigux irrispettati dawn il-principji. Barra minn hekk, il-Parlament Ewropew jista’ jindirizza
kwistjonijiet relatati mal-istat tad-dritt waqt il-process annwali li fih japprova I-gestjoni min-naha
tal-Kummissjoni tal-bagit tal-UE (“kwittanza”).

[l-bagit fug terminu twil tal-UE se jipprovdi EUR 1 211 biljun f'finanzjament mill-2021 sal-2027, li
minnhom EUR 361 biljun se jigu mill-fondi tal-politika ta’ koezjoni. Barra minn hekk, il-pakkett
finanzjarju ta’ Next Generation EU se jaghmel disponibbli EUR 807 biljun ghall-pajjizi tal-UE mill-
2021 sal-2026, li minnhom EUR 724 biljun se jigu mill-RRF.

Previzjonita’ Awditu 01/2023, “L-istat tad-dritt u I-azzjoni mehuda mill-Kummissjoni biex tipprotegi
I-interessi finanzjarji tal-UE fl-ogsma tal-politika ta’ koezjoni u I-RRF”, hija disponibbli bl-Ingliz fis-
sit web tal-QEA. Previzjonijiet ta’ awditi huma bbazati fuq xoghol ta’ thejjija li jsir gabel ma jinbeda
awditu. Ma ghandhomx jitgiesu bhala osservazzjonijiet, konkluzjonijiet jew rakkomandazzjonijiet
tal-awditjar. Ir-rapport tal-awditjar huwa mistenni bejn wiehed u iehor fi zmien sena.

